
O vha e masiari a ḓuvha ḽavhuḓi ḽa u fhisa 
ḽa tshilimo. Ho vha hu kerekeni ngei kha ḽa 
Shaḓani Venḓa. Rinae na khonani dzawe mbili 
Lindani na Mulisa vho vha vha tshi pembelela 
ḓuvha ḽa Khushumusi.
Vha khou ya u ṱalela mitambo mivhili vha dovha 
vha tamba netebolo na miṅwe mitambo na 
vhaṅwe vhasidzana.



3

Yesu Khristo o bebwa ḓuvha ḽa Khushumusi.
Vhatukana na vhasidzana vha khou ya u tamba 
mitambo. Vha khou ita ḽiedza ḽa u bebwa ha 
Yesu Khristo. Vha ambara zwiambaro zwo 
fanelaho iḽo ḽitambwa.

“Vhasidzana wee! Kha ri ye kerekeni u vhona 
mitambo na u tamba netebolo.
Vhaṅwe vhasidzana vho ri lindela.” 
Ndi Rinae a tshi vhudza khonani dzawe.

“Mme anga vho nthengela rokho tswuku ya u 
naka, zwienda zwitshena na riboni tswuku ya 
u vhofha mavhudzi.”
Rinae u vhudza khonani dzawe, o takalesa.

“Lindani, mme aṋu vho ni rengela mini?” 
Hu vhudzisa Rinae a tshi khou sea.

“Heei! Mme anga vho nthengela rokho ya u 
naka ya dzivha na zwienda zwitshena.” 
Ndi Lindani a tshi fhindula o takala.

“Ndo takala nga maanḓa ngauri mme anga 
vho nthengela zwiambaro zwavhuḓi.”

“Ndi a vha funa mme anga na vhone vha 
a mpfuna.”

“Mulisa, ndi mini no ambara zwiambaro zwa 
kale?” Hu vhudzisa Rinae. 

“Mme aṋu a vho ngo ni rengela zwiambaro 
zwavhuḓi zwiswa?” 

“Haai! Nṋe ndo vha ndi tshi ḓo lila arali mme 
anga vha songo nthengela zwiambaro zwiswa 
zwavhuḓi.” Ndi Rinae a tshi amba o ṱungufhala.

“Mulisa, ni songo lila!” Hu amba Rinae a tshi 
mu fhembeledza. “Mme aṋu vha ḓo ni rengela 
zwiambaro zwa u naka ṅwaha u ḓaho.
Na inwi ni ḓo takala na ḓifhelwa nga 
Khushumisi sa riṋe, athiri Mulisa!”

“Mme anga vho nthengela bege ya bugu dza 
tshikolo ya u naka. Vho nthengela na zwienda 
zwa u naka. Ndo takalesa. Mme anga ndi a vha 
funa nga maanḓa.” Hu amba Rinae o sedza 
Mulisa a tshi khou mwemwela o takala.

“Heee! Ro swika kerekeni!” Ri ḓo ḽa zwiḽiwa 
zwavhuḓi, maḽegere, mabisikitsi na khekhe. 
Ri ḓo tamba mitambo na netebolo na vhaṅwe 
vhasidzana. Zwi ḓo vha zwi zwavhuḓi, nahone 
ri ḓo vha ro takala.

“Vhasidzana sedzani! Sedzani muri wa 
Khushumusi! Wo naka! U na mabaḽoni a 
mivhalavhala! Sedzani! Zwifhiwa zwo putelwa 
nga mabammbiri a no penyapenya, mabaḽoni 
nembelela kha muri! Mmmm! Ngavhe vho mme 
ashu vha tshi ri fha zwifhiwa!”

“Iḓani! Vhonani tshifhiwa tshanga vha hashu, 
Ndi seḽuḽa!”

“Bono na Lutendo, ndi ḓo founela mme anga.” 
Hu amba Lindani o takala.

“Mulisa, ri sumbedzeni tshifhiwa tshaṋu. 
No wana mini?”

“Waaaw! Ndo wana thedibee i no amba na u 
sea, ya dovha ya vhala nomboro u swika kha 
fuṱhanu.”

“Ronewa ri vhudzeni, no wana mini?”
“Ndo wana phakhethe ya mabisikitsi.” 

Roṋewa u pfala a songo farea zwavhuḓi.
“Ngavhe na nṋe ndi tshi wana tshifhiwa 

tshavhuḓi.”
“Ndi takalela thedibee i no amba na u sea.”

Ri ḓo ḽa zwiḽiwa zwavhuḓi zwi ngaho khekhe, 
khasiṱadi ra nwa na dzhusi.
Ri ḓo tamba mitambo minzhi na netebolo.
Mmmm! Ḓuvha ḽa Khushumusi ndi ḽavhuḓi 
ngauri ri ḽa zwiḽiwa zwavhuḓi.
Vho mme ashu vho ri rengela zwiambaro zwa u 
naka zwa u ambara nga ḓuvha ḽa Khushumusi.

“Musi ndi tshi swika hayani ndi ḓo founela 
Bono na Lutendo.” Ndi Lindani a tshi khou 
mwemwela. “Ndi tshi swika hayani ndi ḓo 
tamba nga thedibee yanga.” Ndi Mulisa a tshi 
khou mwemwela.

“Ndi tshi swika hayani, ndi ḓo ḽa mabisikitsi 
anga.” Ndi Rinae o ṱungufhala.
Naho zwo ralo u na fulufhelo uri ṅwakani u ḓo 
fana na vhaṅwe.

Ri funa vho mme ashu. Rinae u funa mme 
awe. Ndi funa vhanga, na Lutendo na ene u 
funa vhawe.
Vho mme ashu vha a ri funa ngauri vho ri 
rengela zwiambaro na zwifhiwa zwavhuḓi.
Vha ri bikela na zwiḽiwa zwa u ḓifha.

Ṅwakani ri tea u ambara zwiswa roṱhe, ra 
vha na zwifhiwa zwinzhi zwine ra ḓo amba 
nga hazwo.
Khiresimusi ndi ḓuvha ḽavhuḓi. Muṅwe na 
muṅwe u takalela heḽi ḓuvha ngauri ndi 
mabebo a Murena Yesu Khrisito.

